Espiar sus Occitania

LA DESPELOQUERA

Gaston Chérau
Vos remembratz, domna, aquesta matinada ?

Lo tren que nos avid menats a Paris i éra arribat tardier d'una ora. Aviam viatjat ensems ; non nos
coneissiam, mas nostras destinadas devian seguir encara un pauc lo meteis camin. Vos setz estancada
al bufet, coma ieu. Avém pres nostre dejunar de costa, vos a una taula, ieu a la taula vesina. Non nos
seém adreicat la paraula qu’en sortent d’aqui, sul cai d’Orsay. Fasia tan bon que non pogueretz reténer
una exclamacion. Aviai lo cor coma lo vostre, en festa. Nos soriguérem en nos agaitant, encantats de
segur de tastar lo meteis bonaiir. Ai pensat a nauta votz qu’en facia de nosautres lo jardin de las
Tuileries devia ésser meravilhos d’aquesta ora. Avetz soscat una estona e, apres un sospir, subtament
decidida, avetz dit :

- Ivau!

Passerem lo pont Royal — que la Seina éra bonica ! — vos fagueri descobrir aqueste cap-d’obra de l'art
francés qu’es l'adorabla Flora de Carpeaux, tan graciosa e tan resplendenta de santat que non se pot
mai figurar autrament l'estatua de la joventut quand avem vista aquela. Non la coneissiatz ! Los
passants que nos croséron s’'imaginavan qu’agaitavem una causa alada dins lo plan de son vol : non
s’enganavan ! Sul pic nos sem trobats dins lo jardin qu’avia vestit, aqueste matin son prestigi mai
miraculds. Los rosiérs eran florits, las cometas d’aiga asagavan los pelencs ; lo gaug que casia del cel e
que s’enaugava del sol era tan sencer que n‘aviam las lagremas als uelhs. Nos sem imaginat qu’érem
d’amics vielhs. O calia per que parlavem sense costrenta.

A un moment nostres agaits an seguit los cercles e los traits que de colombs grosses escrivian dins
l'aire : los avétz apelats ramiérs, los ai nomenats palombas'. Aitanléu m’avetz dit qu’éri de las Landas.
Non ne soi, mas lo remembre dels vastes espandis de bruga e de sabla negra, dels tucols de vinhas,
dels camps de favas, dels rius d’aiga clara, dels sols de falguieras e dels nauts bartasses de toja d’aur
ont fa calor fins als jorns mai torrats, e tanben de las siuredas? dont los albres an tan plan l'aire d’esser
eternals, aqueste remembre es totjorn lest a s’esvelhar en ieu.

Ai revist en un virat d'u¢lh las voladas de palombas al dessus dels pinhadars’, la broa del pargue ont
en aquesta quita minuta, de segur, lo rossinhol cantava dins son temple de genestes, lo casse gros que
cobris lo pesquier, e I'antic robiniér rufat, fendut, manpot, ont de l'alba a solelh colc trabalhan doas
familias de pics verds. Tot lo pais, dont la tendresa es capuda e sornaruda, se lisava en ieu.

Coma evocavi la despeloquéra’, avetz avisat un banc, vos sétz assetada e dins la gloriosa e fina lutz
que vestissia lo Louvre de violet, m’avetz demandat de continuar de parlar d’aqueste pais qu’ignoriatz.

E vos ai parlat del temps de la despeloquéra’. Es lo moment ont, aila, dins la landa e pels tucols
d’Armanhac, se donan rendetz-vos lo ser, dins las fenials de las bordas, quora aqui, quora aila, per
despelocar lo milh.

! En occitan dins lo texte
21d.
*1d.
41d.
°1d.



A AN A

Sem en ivern.

Los de Cadinhan, de Barringler, del Pelon, arriban. Sassetan sus de sacas, sus una paniera o un
escabel, altorn d’un molonas de milh blond. Aquo comenga pel trabalh en silenci ; mas sem leu lasses
de se calar dins aqueste pais! Qualquun langa un mot; lo vesin lo torna préner per «li far una
faicon ». De mot en mot, aqui un badinaire qui pausa los guidons d’una istoria e qui se langa pel
terren. L’istoria acabada, se'n sortis una autra. E aital, fins al moment ont la piramida blonda s’es
redusida, a cambiat de color, es venguda irange e lusis, lusenta de 1'Orient uniforme de sos milions de
pérlas, coma un bel metal lustrat. Darrier los trabalhaires, avem ara un tap de palha.

La despeloquera de Cadisha es acabada.

Se beu de vin caud ; de cops, quand lo mitron de Sos o lo manescal de Sant-Maur a fait seguir lo
violon, se danga un rodal, e : « Adishatz®, la companhia ! Doman’ a Cadinhan, & ? ».

Deman la despeloqueéra se fara a Cadinhan, dins la fenial a Gentil.

Cadun se’n torna a ¢o sieu, lo cap emplenat de contes que se'n a raportats. Los pichons ne somnidn e
los grands, dins lor memoria desrevelhada, ne notan qué diran deman..., se non n’inventan una
d’aici-enla.

Totes non son plan morals - ¢o0 es que lo gendarma, lo garda e «la volanta » de las contribucions
indirectas i an sovent tort ! Es que lo gendarma, lo garda e la volanta, son eles los enemics del pais. I es
tanben sovent question de la caga, dels camparols, e dels torns que se fan.

- E, qué voletz ! coma se ditz ; la lenga non vira plan que dins lo sens que coneis !

E puei, tot aquo non es que pretéxtes - lo conte, pretexte a dire son mot sul vesin o sul pais, e la
despeloquera, pretexte a far aviar la lenga.

Despeloquera! Coma aquo fa image!... Se veson las mans que desraban las culhiers blondas de
l'espiga e que fan aparéisser lo gros joiel de perlas... Evoqueri aqueste cadre davant vos, domna,
assetada sus un banc que i a de las Tuileries, que reconeissariai, en facia d’una estatua que non avem
agaitada, dins aqueste decor dels mai bels del mond. Subran, avetz consultat 1’ora, avetz pensat qu’era
temps de comengar vostra jornada de crompas e vos setz levada.

Just a aqueste moment es aparegut mon amic Albért Marque®, 'esculptor. Arribava, capél en arrier,
veston obert, pitre tibat a la frescor.

- Aquel temps. O ! aquel temps ! Creses quaquo’s beél ! fasia.

Ne demembrava nostre encontre inopinat, nostra separacion qu’avia durat tres setmanas, tot, e vostra
preséncia costa ieu ! La matinada éra tan bela !

Lo vos ai presentat. Mas non vos pogueri nomar a el, ¢o que vos a fait sorire d’un biais pro enigmatic.
Vos avem acompanhada fins a la carriera de Rivoli, e aqui, al sulhet de la vila, vos avem quitada.

Apuei, Albert Marque m’a parlat de vostres uelhs, dels clotets de vostras gautas, de vostre menton,
dels polits plans de vostra cara, de vostre col qu’a trobat robust e sople, e de vostres braces tan purs :
es un esculptor.

Ieu, non aviai retengut de vos que lo gaug dont vos eratz parada aqueste matin, e I'angoissa que 'ora
radiosa avia mesa dins vostra votz. Per ieu, eratz - e setz demorada - la béla matinada del mes de mai a
las Tuileries.

Or, longtemps mai tard, 'asard a crosat un segond cop nostres camins. Vos ai retrobada a la taula d'un
vagon-restaurant.

Agueéretz, en me vesent m’assetar davant vos, vostre sorire enigmatic de las Tuileries e m’avétz tornar
parlat de la despeloquera. Avetz insistit per que recampesse certanas istorias ausidas ailaval, a la lusor
dels carelhs’, dins las fenials que senton la palha seca.

Aqui-los.

Sense vos, que totjorn non coneissi, aqueste librot, que broda sus un bon dotzenat de mos ans, non
aurid vist lo jorn, perque, essent sols mestres de nostras tascas, rebutam de longa l'instant de
I'entrepréner quand nos apareis tan vana. Per nos decidir, cal que nostra obsession prenga una forma :
es una de las - la rasonabla - que los poétas apelan la musa.

Uei las musas s’encontran en vagon-restaurant, vestidas d'un « costume tailleur » e fumant de
cigarretas de tabat blond. Fogueretz la mia, domna dont ignori lo nom, e es a vos que pensi al moment
de repréner aquelas istorias e de vos contar primier la d’Arquisan, de la sia vaca e de la féira als sons.

Gaston Chérau, La despelouquéro, 1923 (abansprepaus).

(traduccion : Joan Penent)

